
Հայաստանի Հանրապետության կառավարությունը որոշում է .
 
1.Հայաստանի Հանրապետության կառավարության 2010 թվականի սեպտեմբերի 16-ի «Հյուսիս-հարավ ճանապարհային միջանցքի ներդրումային ծրագրի հողի օտարման և տարաբնակեցման շրջանակը և դրա փոխհատուցման սկզբունքները հաստատելու մասին» N 1274-Ն որոշման (այսուհետ՝ Որոշում) մեջ կատարել հետևյալ լրացումները՝

 1)Որոշման 1-ին և 2-րդ կետերում «ծրագրի» բառից հետո լրացնել «-ծրագիր 2-ի» բառերը.
 2)Որոշումը լրացնել հետևյալ բովանդակությամբ նոր  2.1-րդ կետով.
«2.1 Հաստատել Հյուսիս-հարավ ճանապարհային միջանցքի ներդրումային ծրագրի-ծրագիր 3-ի հողի օտարման և տարաբնակեցման շրջանակը և դրա փոխհատուցման սկզբունքները՝ համաձայն N 3 հավելվածի».
3)Որոշման 1-ի և 2-րդ հավելվածների վերնագրերում «ՀՈՂԻ» բառից առաջ լրացնել «ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳՐԻ –ԾՐԱԳԻՐ  2-Ի» բառերը.
4)Որոշումը լրացնել նոր 3-րդ հավելվածով՝ համաձայն հավելվածի :
5)Որոշման 4-րդ կետը լրացնել հետևյալ բովանդակությամբ նոր 4-րդ ենթակետով. 
«4) Հյուսիս-հարավ ճանապարհային միջանցքի ներդրումային ծրագրի իրականացման շրջանակներում սույն որոշմամբ հաստատված յուրաքանչյուր ծրագրի հողերի օտարման և տարաբնակեցման շրջանակը և դրա փոխհատուցման սկզբունքները տարածվում եմ տվյալ ծրագրի շրջանակներում ծագած հարաբերությունների վրա:»
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ տրանսպորտի և կապի նախարար՝ Գագիկ Բեգլարյան
ՏԵՂԵԿԱՆՔ-հիմնավորոՒՄ

ՀՀ կառավարության «Հայաստանի Հանրապետության կառավարության 2010 թվականի սեպտեմբերի 16-ի թիվ 1274-Ն որոշման մեջ լրացումներ կատարելու մասին» որոշման նախագծի ընդունման
1.Իրավական ակտի ընդունման անհրաժեշտությունը (նպատակը)


 Հայաստանի Հանրապետության ու Ասիական զարգացման բանկի միջև 2009 թվականի սեպտեմբերի 15-ին ստորագրված Շրջանակային ֆինանսավորման համաձայնագրի (Հյուսիս-հարավ ճանապարհային միջանցքի ներդրումային ծրագիր, այսուհետ՝ Համաձայնագիր) «Ժամանակացույց 5 Սոցիալական ապահովությունն ու երաշխիքներին առնչվող պահանջներ» բաժնի 10-րդ կետի պահանջների համաձայն՝ Հողերի օտարման և տարաբնակեցման շրջանակը (այսուհետ՝ՀՕՏՇ) պետք է վերանայվի, անհրաժեշտության դեպքում թարմացվի և ներկայացվի Ասիական զարգացման բանկ առնվազն տարին մեկ անգամ՝ Գործիքի ներքո յուրաքանչյուր տրանշի նախապատրատման սկզբում: ՀՕՏՇ-ի վերանայումն և յուրաքանչյուր հաջորդ ծրագրի համար դրան համապատասխան ՀՕՏԾ-ի մշակումը պետք է  հանդիսանա նախապայման այդ ծրագրի գնահատման համար:


Համաձայնագրով Հայաստանի Հանրապետության ստանձնած վերոհիշյալ պարտավորությունների շրջանակներում, սույն նախագծի նպատակն է հաստատել Հյուսիս- հարավ ճանապարհային միջանցքի ներդրումային ծրագրի-ծրագիր 3-ի հողերի օտարման և տարաբնակեցման շրջանակը և դրա փոխհատուցման սկզբունքները:  


Կարգավորման հարաբերությունների ներկա վիճակը և առկա խնդիրները


Ներկայումս մեկնարկել է Հյուսիս- հարավ ճանապարհային միջանցքի ներդրումային ծրագրի-ծրագիր 3-ը, որի իրականացումն ապահովելու նպատալով ՀՀ կառավարության 2014 թվականի նոյեմբերի 6-ի թիվ 1244-Ն որոշմամբ ՀՀ Արագածոտնի և Շիրակի մարզի որոշ տարածքների նկատմամբ ճանաչվել է բացառիկ՝ գերակա հանրային շահ: 


Հիշյալ հողերի օտարման գործընթացը, Համաձայնագրով Հայաստանի Հանրապետության ստանձնած պարտավորությունների շրջանակներում պետք է իրականացվի հաստատված ՀՕՏՇ պահանջներին համապատասխան: ՀՕՏՇ հաստատվել է Հայաստանի Հանրապետության կառավարության 2010 թվականի սեպտեմբերի 16-ի թիվ 1274-Ն որոշմամբ կիրառվել է Հյուսիս-հարավ ճանապարհային միջանցքի ներդրումային ծրագրի- ծրագիր 2-ի շրջանակներում հողերի օտարման գործընթաց իրականացնելու  ընթացքում:



 Այնուամենայնիվ, Հյուսիս-հարավ ճանապարհային միջանցքի ներդրումային ծրագրի- ծրագիր 3-ի իրականացման արդյունավետությունը բարձրացնելու, Շրջանակային ֆինանսավորման համաձայնագրով Հայաստանի Հանրապետության ստանձնած վերը նշված պարտավորությունների կատարումն ապահովելու նպատակով, անհրաժեշտություն է առաջացել հստակեցնել ազդեցության ենթակա անձանց, փոխհատուցման ենթակա ազդեցություների շրջանակը, ՀՕՏՇ-ով նախատեսված հասկացությունների սահմանումները:


Հիմք ընդունելով վերոգրյալը առաջարկվում է հաստատել Հյուսիս- հարավ ճանապարհային միջանցքի ներդրումային ծրագրի-ծրագիր 3-ի հողերի օտարման և տարաբնակեցման շրջանակը և դրա փոխհատուցման սկզբունքները:  
3.
Իրավական ակտի կիրարկման դեպքում ակնկալվող արդյունքը.
Իրավական ակտի ընդունման արդյունքում ամբողջական, հստակ կկարգավորվեն Հյուսիս-հարավ ճանապարհային միջանցքի ներդրումային ծրագրի -ծրագիր 3 հողերի օտարման գործընթացի հետ կապված իրավահարաբերությունները, ինչն էլ թույլ կտա մի կողմից առավել արդյունավետ իրականացնել ՀՀ կառավարության 2014 թվականի նոյեմբերի 6-ի թիվ 1244-Ն որոշմամբ բացառիկ՝ գերական հանրային շահ ճանաչված հողամասերի օտարման գործընթացը՝ պաշտանելով օտարվող սեփականության սեփականատերերի և ազդեցության ենթակա այլ անձանց շահերը, իսկ մյուս կողմից ապահովել Շրջանակային ֆինանսավորման համաձայնագրով Հայաստանի Հանրապետության ստանձնած պարտավորությունների պատշաճ կատարումն:

ՀՀ տրանսպորտի և կապի նախարար՝ Գագիկ Բեգլարյան
ՏԵՂԵԿԱՆՔ
ՀՀ կառավարության «Հայաստանի Հանրապետության կառավարության 2010 թվականի սեպտեմբերի 16-ի թիվ 1274-Ն որոշման մեջ լրացումներ կատարելու մասին» որոշման ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ
Սույն որոշման նախագծի ընդունումը ՀՀ պետական բյուջեի ծախսերի ավելացում կամ նվազեցում չի նախատեսում:

ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության կառավարության 2010 թվականի սեպտեմբերի 16-ի թիվ 1274-Ն որոշման մեջ լրացումներ կատարելու մասին» որոշման նախագիծը 
Սույն որոշման նախագիծը մշակվել է «Իրավական ակտերի մասին» Հայաստանի Հանրապետության oրենքի, «Հասարակության և պետության կարիքների համար սեփականության օտարման մասին» ՀՀ օրենքի պահանջներին, ԱԶԲ Սոցիալական պաշտպանության քաղաքականությանը (2009թ.) համապատասխան:

ՏԵՂԵԿԱՆՔ
ՀՀ կառավարության «Հայաստանի Հանրապետության կառավարության 2010 թվականի սեպտեմբերի 16-ի թիվ 1274-Ն որոշման մեջ լրացումներ կատարելու մասին» որոշման նախագծի ընդունման կապակցությամբ այլ իրավական ակտերում  փոփոխություններ կան լրացումներ կատարելու անհրաժեշտության վերաբերյալ

Սույն նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

ՑԱՆԿ
ՀՀ կառավարության «Հայաստանի Հանրապետության կառավարության 2010 թվականի սեպտեմբերի 16-ի թիվ 1274-Ն որոշման լրացումներ կատարելու մասին» որոշման նախագծի հեղինակների (մշակողների)
Սույն նախագիծը մշակվել է ՀՀ տրանսպորտի և կապի նախարարության կողմից:

ՀՀ տրանսպորտի և կապի նախարար՝ Գագիկ Բեգլարյան
